
Vogošća, ul. Jošanička br. 80, tel: 00387 33  586 414 

 

 

        Na osnovu člana 71.  i 125. Statuta Općine Vogošća («Sl.novine Kantona Sarajevo», broj: 

27/14,14/15 , 9/20 i 23/24) i čl. 4. i 6. Pravilnika o kriterijima za dodjelu stipendija učenicima i 

studentima sa područja Općine Vogošća („Sl.novine Kantona Sarajevo“ broj: 27/25), Općinski 

načelnik raspisuje 

 
JAVNI POZIV 

za stipendiranje učenika i studenata u školskoj/akademskoj 2026/2027.godini 

I OPIS PROGRAMA 
 
Ovaj program planiran je u okviru  Strategije razvoja Općine Vogošća i to: 

- Strateški cilj 2.- unaprijediti društveni život stanovništva stvaranjem uslova za društveno-
ekonomski rast, dostupnost i visok kvalitete svih javnih servisa; 
 

Cilj programa stipendiranja je unapređenje obrazovanja kroz pružanje finansijske podrške 
učenicima i studentima radi nesmetanog nastavka školovanja, podsticanja postizanja boljih 
rezultata i razvoja stručnih kadrova potrebnih za napredak zajednice. U Nacrtu Budžeta Općine 
Vogošća za 2027. godinu, za ovu namjenu su planirana sredstva u iznosu od 300.000,00 KM. 
Dodjela stipendija i zaključivanje Ugovora sa korisnicima vršit će se nakon usvajanja Budžeta 
Općine Vogošća za 2027. godinu i u okviru sredstava odobrenih za ovu namjenu. 
U slučaju da Budžetom Općine Vogošća za 2027. godinu ne budu odobrena sredstva u planiranom 
iznosu, broj korisnika će biti usklađen sa iznosom odobrenih sredstava, a u skladu sa aktima 
kojima se uređuje ova oblast. 
Sredstva koja se dodijeljuju po ovom Javnom pozivu ne predstavljaju državnu pomoć u smislu 
Zakona o sistemu državne pomoći u BiH, odnosno ovim Javnim pozivom se neće finansirati 
aktivnosti privrednih subjekata koji obavljaju ekonomsku djelatnost na tržištu. 
 

II PRAVO UČEŠĆA 

Pravo učešća po Javnom pozivu za dodjelu stipendije imaju učenici srednjih škola i  
studenti koji se redovno školuju, starosti do 25 godina, državljani BiH, koji su u prethodnoj 
školskoj/akademskoj godini postigli uspjeh u školi/fakultetu/akademiji i to: 

a) učenici srednjih škola sa najmanjom prosječnom ocjenom od 4,50, a učenici prvog 
razreda srednje škole koji su u IX razredu stekli prosjek ocjena 5,00. 

b) redovni studenti fakulteta/akademija koji prvi put upisuju tekuću studijsku godinu na 
nekoj od visokoškolskih ustanova sa najmanjom prosječnom ocjenom 8,00, a studenti 
prve godine fakulteta/akademije koji su u IV razredu srednje škole ostvarili prosjek 
ocjena od najmanje 4,50.  

c) Učenici sa prosjekom ocjena 5,00 ostvarenih u I, II, III i IV razredu srednje škole, kao i 
studenti sa prosjekom ocjena 9,00 i više, ostvaruju pravo na dodjelu stipendije bez 
obzira na ukupan broj bodova prikupljen na osnovu drugih kriterija po ovom Pravilniku. 

d) Pravo na stipendiju ostvarit će i djeca bez oba roditelja i djeca žrtve nasilja evidentiranih 
u MUP-u KS koji se nalaze na redovnom školovanju u srednjim školama i na 
visokoškolskim ustanovama,kao i učenici i student sa teškim oboljenjima utvrđenim na 
osnovu klasifikacione liste teških oboljenja, bez obzira na ukupan broj bodova prikupljen 
na osnovu kriterija definisanih ovim Pravilnikom. 

Pravo učešća po Javnom pozivu nemaju studenti koji imaju status apsolventa, koji su obnovili 
godinu, te studenti i učenici koji ostvaruju pravo na stipendiju po drugom osnovu. 

 
  III KRITERIJI ZA DODJELU STIPENDIJE 

       Osnovni kriterij za dodjelu stipendija je rezultat postignut u učenju u prethodnoj 
školskoj/akadamskoj godini. 
         Dodatni bodovi utvrđuju se na osnovu rezultata postignutih na takmičenjima prema kalendaru 
takmičenja nadležnog ministarstva (izuzev rezultata ostvarenih na takmičenjima iz sporta), za 
status perspektivnog sportiste, kao i kandidati koji istovremeno redovno pohađaju muzičku školu. 

 

IV IZNOS STIPENDIJA 
 
U školskoj-akademskoj 2026/2027.godini visina stipendije iznosi: 

a) za učenike 85,00 KM mjesečno (765,00 KM za devet mjeseci) 
b) za studente 135,00 mjesečno (1.215,00 KM za devet mjeseci) 

 
Broj stipendija koje će biti dodjeljene: 

a) za učenike 236 stipendija 
b) za studente 98 stipendija za I i II Ciklusa studiranja. 

        

 V ROKOVI I NAČIN PRIJAVE 

Kandidati trebaju podnijeti prijave  na propisanom obrascu u roku od 20 dana od dana objave 
Javnog poziva za stipendiranje učenika i studenata. Prijave se podnose lično na protokol Općine ili 
putem pošte, na adresu : Služba za privredu, integrisani lokalni razvoj i društvene djelatnosti, ul. 
Jošanička br. 80. 

Uz zahtjev dostaviti sljedeću dokumentaciju: 

a) Obavezna dokumentacija: 
a) Zahtjev za ostvarivanje prava na stipendiju, 
b) Potvrdu o upisu u tekućoj školskoj-akademskoj godini, 
c) Prosjek ocjena iz prethodne školske godine (za učenike kopija svjedočanstva, a za 

studente potvrda o prosjeku ocjena iz prethodne godine studija), 
d) Dokaz da je  učenik/student dijete bez oba roditelja, 
e) Dokaz da je učenik/student žrtva nasilja u porodici, 
f) Dokaz o teškom oboljenju učenika ili studenta, utvrđenim na osnovu klasicikacione 

liste teških oboljenja; 
g) Rodni list – za kandidata, 
h) Prijavu mjesta boravka kandidata, 
i) Izjava kandidata kojom se daje saglasnost da se njegovi podaci mogu obrađivati i 

objavljivati. 
 

b) Dodatna dokumentacija: 
a) Uvjerenje od nadležnog organa  (demobilisani borac, dobrovoljac i organizator  
     otpora, veteran, učesnik rata, ratni vojni invalid, šehidska porodica),  
b) Dokaz o boravku u logoru '91-'95  za roditelje, 
c) Dokaz da je roditelj kandidata civilna žrtva rata, 
d) Uvjerenje/diploma o osvojenom mjestu po osnovu učešće na takmičenju za 

školsku/akademsku 2025/2026, 
e) Uvjerenje o stutusu perspektivnog sportiste, 
f) Uvjerenje o redovnom pohađanju i muzičke škole. 

 
           
 
 



  

Ukoliko prijavljeni kandidati pri bodovanju imaju isti broj bodova, prednost će imati onaj kandidat 
koji ima više bodova po osnovu rezultata u učenju, kandidat koji dolazi iz porodice definisane u 
odjeljku (B), kandidat iz viših razreda odnosno godina studija.  
  
Kao dokazi dostavljaju se originalni dokumenti ili ovjerene fotokopije originalnih dokumenata. 
Dokumenti dostavljeni uz prijavu neće se vraćati. 

 
VI NAČIN IZBORA KANDIDATA 

 
Pristigle prijave svih kandidata za stipendiranje obrađuje Služba i na osnovu obrađenog materijala 
donosi i objavljuje preliminarnu rang listu učenika i studenata. Preliminarna rang lista objavljuje se 
na web stranici Općine Vogošća. 
Na preliminarnu listu kandidati  mogu u roku od osam (8) dana od dana objavljivanje iste, podnijeti 
pismeni prigovor Komisiji za razmatranje prigovora koju imenuje Općinski načelnik iz reda državnih 
službenika (u daljem tekstu: Komisija). 
Odluku o prigovoru Komisija će donijeti u istom roku računajući od dana njegovog podnošenja. 
Konačnu odluku o izboru učenika i studenata za stipendiranje donosi Općinski načelnik. 
Sa izabranim kandidatima zaključuje se ugovor o dodjeli stipendije, kojim se regulišu međusobna 
prava i obaveze učenika/studenata  Općine Vogošća. 
Ugovor potpisuje učenik/student i Općinski načelnik u ime Općine Vogošća, a za maloljetne 
učenike ugovor potpisuje roditelj/staratelj kandidata. 
 

 
VII OBUSTAVA STIPENDIJE 

 
Pravo Općinskog načelnika je da obustavi isplatu stipendije učeniku/studentu ukoliko: 

a) Napusti redovno školovanje, 
b) Izgubi pravo na dalje školovanje iz neopravdanih razloga, 
c) Utvrdi se da prima stipendiju po istom osnovu, 
d) Promjeni mjesto prebivališta. 

U slučajevima predviđenim u stavu (1) ovog člana potpisnik ugovora o stipendiranju dužan je da 
vrati iznos sredstva ostvaren nakon gubitka prava na stipendiju, a najkasnije do kraja tekuće 
školske/akademske godine za koju je primio stipendiju po osnovu ovog ugovora.  
Studentima koji nakon potpisivanja ugovora o stipendiranju, svoje školovanje nastave van granica 
BiH neće se obustaviti isplata stipendije. 
 
 
Sve dodatne informacije se mogu dobiti  u Općini Vogošća/Služba za privredu, integrisani lokalni 
razvoj i društvene djelatnosti, ili putem telefona 033 586 414. 
 
 
Akt pripremila: Adila Žgalj 
_______________ 
Akt kontrolisala: Jasmina Fazlić 
_______________ 
Akt odobrila: Jasmina Fazlić 
_______________ 
   
 
 
                               OPĆINSKI NAČELNIK 
             Migdad Hasanović 
Broj : 03-34-2060/2026 
Vogošća, 02.11.2026.godine                 ___________________ 

 


